
Gerediaga Elkartea / Txelu Angoitia 43° 10’ 1”  2° 35’ 17”

“... la casería llamada Zubi-
toeta, en jurisdicción de la 
anteiglesia de Berriz, próxima a 
la ermita de San Fausto,… ocu-
pa una planta solar de sesenta 
y cuatro estados, se compone 
de piso llano, principal y 
desban…”
DJE 6/39 or. (1891)

Zalduerrekatik gertu dagoen baserri honen gai-
neko lehen aipamenak XVII. mende amaie-
ran jasotzen ditugu: Zubitoeta (1677, BAHP, 
A791/32). Baserri honen izenak aldaera gutxi 
izan ditu dokumentazioan, aldaketa bakarra 
delarik -ttoetta, -toeta edo -tueta amaierarekin 
agertzea: Zubittoetta (1788, BAHP, A202/4. or.), 
Zubitoeta (1825, PE/1825) eta Zubitueta (1873, 
DJE, 3/ 91. or.). Beste ba-tzuetan, B-z beha-
rrean V-z rekin agertzen baita idatzita: Zuvitoeta 
(1905, BUA, 40. or.). Berriztarren artean, Zubí-
txueta edota Górroñona moduan ezagutzen da. 
Sarreran, Zubitxueta izena dago zizelkatuta letra 
larriz, xafla batean.

1800. inguruan egiten ziren tankeran jasotako 
baserri etxea da. Arku ederraren bitartez sar-
tzen da atartera, fatxada nagusiaren erdian da-
goena. Honen alde banatan, leihoa. Lehenengo 
solairuan, aurrekoekin lerrokatuta, leihoak, eta 
erdialdea indartuz, leiho bi elkarren ondoan, 
arkuaren gainean. Harlangaitza erabili zuten 
hormak egiteko eta kalitatezko harlandua, kan-
tal eta baoetan. Ganbara aldea, ostera, egu-
rrezko egituraz armatu zuten eta tarteak luzi-
tuta ageri dira. Bi isuritako teilatua du, miru 
buztana deritzana gehituta.

toponimia
Leku izen ederra bere osaketarengatik. Zubitxuak, izenak berak dioen bezala, zubi arruntak baino txikiagoak ziren, bai-
na haien desberdintasunik handiena erabilera zen. Zubi arruntak ez bezala pertsonentzakoak eginak ziren ez abereak ez 
gurdiak pasatzeko eta sarritan egurrezko habeak baino ez ziren. Beste batzuetan, aldiz, harlauzez egiten ziren. Askotan 
errekako ibi batean zeuden eta horrela abere eta gurdien ondotik igarotzen zuen jendeak. Kasu honetan -eta atzizkia 
lekua besterik ez du adierazten, eta ez ugaritasuna. Dokumentazio zaharrean Zubito dugun arren gaur egun Zubitxu da.

Zubitoeta etxebizitza
Aldaerak:  Zubitxueta
Ahozkoa:  Zubítxueta / Górroñona

